REPUBLIKA E SHQIPERISE

KESHILLI I LARTE GJYQESOR

Nr. Prot. Tiranémé . .202_
VENDIM

Nr. 409, Daté 29.09.2021

PER
KUALIFIKIMIN E KANDIDATES ZNJ. {...}
PER NE FORMIMIN FILLESTAR NE SHKOLLEN E MAGJISTRATURES,
PER MAGJISTRAT, PROFILI GJYQTAR, PER VITIN AKADEMIK 2020-2021

Késhilli i Larté Gjygésor, né mbledhjen e datés 29.09.2021, pasi u njoh me materialet e
ceshtjes dhe Relacionin “Pér gjendjen e faktit dhe ligjin e zbatueshém né lidhje me
verifikimin e kushteve dhe kritereve ligjore té kandidimit pér né formimin fillestar né
Shkollén e Magjistraturés, té kandidates znj. {...}”, pérgatitur nga relatorja znj. Margela
Shehu, si dhe pasi shqyrtoi propozimin pér kualifikimin e kandidates znj. {...} pér né
formimin fillestar né Shkollén e Magjistraturés, pér magjistrat, profili gjyqgtar, pér vitin
akademik 2020-2021,

VEREN:
I. PROCEDURA E VERIFIKIMIT

1. Znj. {...} éshté kandidate pér né formimin fillestar né Shkollén e Magjistraturés, profili
gjyqtar, né kushtet kur:

a) éshté vlerésuar nga Shkolla e Magjistraturés, né bazé té Raportit t& Vlerésimit
Pérfundimtar té datés 19.06.2020, se plotéson kriteret e pranimit né formimin fillestar pér
magjistrat sipas nenit 28 té Ligjit nr. 96/2016 “Pér statusin e gjyqtaréve dhe prokuroréve
né Republikén e Shqipéris€” i ndryshuar (mé poshté referuar si Ligji pér Statusin);

b) ka marré pjesé né provimin e organizuar nga Shkolla e Magjistraturés sipas nenit 31
té Ligjit té Statusit, u pérfshi né listén e renditjes sé kandidatéve fitues né formimin
fillestar pér magjistrat, profili gjyqgtar, té miratuar me Vendimin nr. 22, daté 16.07.2020,
té Késhillit Drejtues té Shkollés sé& Magjistraturés, pércjellé prané Késhillit t€ Larté
Gjygésor me Shkresén nr. 492 prot., daté 17.07.2020 (protokolluar né Késhill me aktin
nr. 3383 prot., daté 17.07.2020).



2. Me Vendimin nr. 257, daté 20.07.2020, mbéshtetur né nenin 32 té Ligjit pér Statusin, si
dhe né Vendimin e tij nr. 75, daté 23.05.2019 “Pér procedurén e verifikimit t&€ kushteve dhe
kritereve ligjore pér rekrutimin e kandidatéve pér gjyqtaré, pér zhvillimin e Kkarrierés sé
gjyqtaréve dhe pér emérimin e gjyqtaréve t&€ Gjykatés sé Larté” (mé poshté referuar si
Vendimi 75/2019), Késhilli i Larté Gjyqgésor ka vendosur fillimin e procedurés sé verifikimit
té kushteve dhe kritereve ligjore té kandidimit pér né formimin fillestar pér magjistraté,
profili gjygtar, né Shkollén e Magjistraturés, pér vitin akademik 2020-2021, duke caktuar
relatorin pér ¢do proceduré verifikimi pér secilin kandidat, ku né bazé té shortit, pér
procedurén e verifikimit té kushteve dhe kritereve ligjore té kandidimit pér kandidaten znj.
{...} si relatore u caktua znj. Margela Shehu.

3. Mé daté 20.07.2020, né respektim té detyrimeve té pércaktuara né Seksionin A, Kreu VI,
té Vendimit 75/2019, kandidatja, znj.{...}, né rrugé elektronike, u njoftua: - pér fillimin e
procedurés sé verifikimit té kushteve dhe kritereve ligjore té kandidimit; - pér caktimin e
relatores sé késaj procedure verifikimi; - pér té drejtén qé kishte pér té kérkuar pérjashtimin
e relatores sé caktuar dhe/ose té ¢do anétari tjetér té Késhillit, brenda 3 (tre) ditéve nga marrja
e kétij njoftimi. Po ashtu, kandidatja u njoftua edhe pér detyrimin pér plotésimin e formularit
deklarues pér adresén postare, adresén elektronike dhe kontaktit telefonik, pér géllimet e
procedurés sé verifikimit ndaj saj, formular ky gé i éshté bashkéngjitur njoftimit.

4. Brenda afatit treditor, kandidatja, znj.{...}, depozitoi rregullisht té plotésuar formularin
deklarues pér adresén postare, adresén elektronike dhe kontaktit telefonik, pér géllimet e
procedurés sé verifikimit ndaj saj. Nga ana tjetér, né kété afat, kandidatja nuk parashtroi
ndonjé pretendim né lidhje me relatoren e caktuar pér procedurén e verifikimit ndaj saj apo
pér ndonjé anétar tjetér té& Késhillit t& Larté Gjyqgésor.

5. Po mé daté 20.07.2020, bazuar né pikén 8, Seksioni B, Kreu VI, té¢ Vendimit 75/2019,
kandidates, znj.{...}, né rrugé elektronike, iu dérguan formularét dhe autorizimet pérkatése
(té pércaktuara né pikén 6, Seksioni B, Kreu VI, té Vendimit 75/2019) qé duhet té
plotésoheshin dhe dorézoheshin prej saj né kuadér té procedurés sé verifikimit té kushteve
dhe kritereve ligjore té kandidimit.

6. Brenda afatit peséditor, kandidatja, znj.{...}, depozitoi formularét dhe autorizimet
pérkatése, ndérsa brenda afatit té pércaktuar né Vendimin nr. 257, daté 20.07.02020 pér
dorézimin e njé prej formularéve, qé ishte data 04.08.2020, ajo dorézoi rregullisht edhe
formularin “Deklaraté e pasurisé dhe interesave privaté e kandidatit pér pozicione té
ndryshme né institucionet e sistemit té drejtésisé” prané Inspektoratit té Larté té Deklarimit
dhe Kontrollit té Pasurive dhe Konfliktit t& Interesave (mé poshté referuar si ILDKPKI).

7. Né vijim té procedurés sé verifikimit, né datén 28.07.2020, bazuar né pikén 10, Seksioni
B, Kreu VI, té Vendimit 75/2019, pérmes shkresave té vecanta, u kérkua informacion dhe
raportim nga institucionet kompetente pér verifikimin e pasurisé dhe té figurés, pércaktuar

né nenin 32 té Ligjit té Statusit, pér kandidatét pér né formimin fillestar né Shkollén e
Magjistraturés, ndér ta edhe pér znj.{...}.

8. Institucionet kompetente pér verifikimin e pasurisé dhe té figurés, kané pércjellé pér
Késhillin e Larté Gjyqgésor informacionet dhe raportimet e tyre né kohé té ndryshme (si¢ do
té pérshkruhet mé poshté).

9. Gjaté procedurés sé verifikimit, mbéshtetur né té dhénat e deklaruara nga veté kandidatja
né jetéshkrimin e depozituar né rastin e aplikimit prané Shkollés sé Magjistraturés, né lidhje
me eksperiencén e saj né puné (punésimin), bazuar né pikén 10, Seksioni B, Kreu VI, té
Vendimit 75/2019, pérmes shkresave té vecanta, u kérkua informacion nga subjektet qé kané
mbikqgyrur displinén né puné té kandidates znj.{...}, té cilét kané pércjellé pér Késhillin e
Larté Gjyqgésor informacionet e tyre né kohé té ndryshme (si¢ do té pérshkruhet mé poshtg).

Il. REZULTATET E VERIFIKIMIT PER KRITERET E PRANIMIT NE
FORMIMIN FILLESTAR TE SHKOLLES SE MAGJISTRATURES

A. Pér kriteret e pérgjithshme dhe té veganta pér pranimin né formimin fillestar né
Shkollén e Magjistraturés, pér magjistrat

10. Sa i pérket kritereve té pérgjithshme dhe té vecanta pér pranimin né formimin fillestar né
Shkollén e Magjistraturés, pér magjistrat, pérfshiré edhe pér kandidaten {...}, si dhe mé lart
u parashtrua, vlerésimi pér plotésimin e tyre éshté béré, né momentin e kandidimit, nga ana
e Shkollés sé Magjistraturés, bazuar kjo né nenin 30! (“Kandidimi dhe vlerésimi paraprak i
kandidatéve”) té Ligjit t€ Statusit. N& pérfundim t& vlerésimit, Shkolla ka pérgatitur dhe 1 ka
paragitur Késhillit té Larté Gjygésor raportin pér rezultatet e vlerésimit paraprak sé bashku
me dosjet me dokumentet e kandidimit pér secilin kandidat, ku pas komenteve té Késhillit,
mé daté 19.06.2020, Shkolla ka miratuar dhe publikuar né fagen e saj zyrtare Raportin e
Vlerésimit Pérfundimtar, pérfshiré dhe listén e kandidatéve, té cilét plotésonin kriteret e

11, Shkolla e Magjistraturés pranon aplikimet pér pranimin né formimin fillestar, deri né fund té muajit shkurt
té ¢do viti. 2. Kandidatét paragesin dokumentacionin e nevojshém qé vérteton pérmbushjen e kritereve té
parashikuara né nenin 28 té kétij ligji. Nése dokumentacioni i paragitur nuk vérteton plotésisht pérmbushjen e
kritereve, nuk éshté i ploté, i sakté, ose ka dyshime té arsyeshme pér vértetésiné e tij, Shkolla e Magjistraturés
mund té kérkojé informacion ose dokumentacion shtesé nga organet publike ose punédhénésit e kandidatit. 3.
Deri né datén 15 mars té c¢do viti, Shkolla e Magjistraturés kryen njé vlerésim paraprak, nése kandidati
pérmbush kriteret e kandidimit, té parashikuara né nenin 28 té kétij ligji. 4. Shkolla e Magjistraturés i paraget
Késhillave raportin pér rezultatet e vlerésimit paraprak sé bashku me dosjet me dokumentet e kandidimit pér
secilin kandidat. Késhillat mund té japin komente ose kundérshtime jo mé voné se né fund té€ muajit mars té ¢cdo
viti. Shkolla e Magjistraturés miraton raportin e vlerésimit pérfundimtar, duke marré né konsideraté komentet
dhe kundérshtimet e béra, dhe publikon raportin e vlerésimit pérfundimtar né fagen e saj zyrtare, duke pérfshiré
listén e kandidatéve, té cilét plotésojné kriteret e parashikuara né nenin 28 té kétij. 5. Cdo kandidat, i cili nuk
éshté pérfshiré né listén e kandidatéve, té cilét plotésojné kriteret, ka té drejté té ushtrojé mjetet ligjore té
ankimit, té parashikuara né ligjin "Pé&r organet e geverisjes sé sistemit t& drejtésisé" dhe aktet nénligjore
pérkatése”.



parashikuara né nenin 28 té Ligjit té Statusit. Né kété listé éshté pérfshiré dhe kandidatja

11. Gjithsesi, pér kandidaten {...}, u konsiderua verifikimi sérish i disa prej kritereve té
pérgjithshme dhe té vecanta pér pranimin né formimin fillestar né Shkollén e Magjistraturés,
pér magjistrat, pércaktuar né nenin 28 té Ligjit té Statusit.

11.1 Pér kété u mbajt né konsideraté diferenca kohore mes momentit té aplikimit té
kandidatéve (Shkurt 2020), momentit té vlerésimit pérfundimtar nga Shkolla e Magjistraturés
pér plotésimin e kritereve nga ana e tyre (19 Qershor 2020), si dhe momentit aktual, kur
Késhilli duhet te shprehet pér kualifikimin ose jo té kandidatéve pér né formimin fillestar té
Shkollés sé Magjistraturés, té cilét kané rezultuar fitues né provimin e pranimit (Shtator
2020). Dhe po ashtu, nga ana tjetér, u mbajt né konsideraté dhe fakti se shumica e kritereve
té pranimit né formimin fillestar jané potencialisht té€ ndryshueshém né kohé (me pérjashtim
té kriterit arsimor, kriterit té pérvojés profesionale, kriterit té anétarésisé né parti politike, né
kohén e kandidimit dhe kriterit t€ anétarésisé, bashképunétorit ose té favorizuarit nga
Sigurimi i Shtetit pérpara vitit 1990).

11.2 Gjithashtu, pér kété u mbajt né konsideraté se njé verifikim i tillé éshté detyrim ligjor
pér Késhillin e Larté Gjyqésor qé buron nga neni 32 (“Verifikimi i pasurisé dhe figures”)?,
pika 4, shkronja “c”, té Ligjit t& Statusit, sipas t& cilit Késhilli ka detyrimin t& verifikojé

21, Kandidatét me rezultatet mé té larta né listén e publikuar, sipas pércaktimeve té nenit 31, t& kétij ligji, té
cilét mund té pranohen né formimin fillestar té Shkollés sé Magjistraturés, i nénshtrohen verifikimit té ploté té
pasurisé dhe figurés. 2. Brenda njé jave nga publikimi i listés pérfundimtare, sipas nenit 31, té kétij ligji, pér
secilin kandidat té parashikuar né pikén 1 té kétij neni, Késhillat kérkojné raportim nga institucionet kompetente
pér verifikimin e pasurisé dhe té figurés né lidhje me ¢cdo shkak tjetér pérjashtues, nga Inspektorati i Larté i
Deklarimit dhe Kontrollit t& Pasurive dhe Konfliktit té Interesave, prokuroria, organet e administratés tatimore
dhe doganore, Byroja Kombétare e Hetimit, shérbimet shtetérore informative, si dhe ¢do organ disiplinor gé
ka mbikéqyrur disiplinén né marrédhéniet e punés sé kandidatit. Nése éshté e nevojshme, Késhillat kérkojné
informacion shtesé nga institucionet e pérmendura né kété piké. 3. Cdo institucion publik, subjekt fizik ose
juridik, duhet t& pérmbushé kérkesat e Késhillave pér informacion, dokumentacion, ose materiale té tjera né
lidhje me njé hetim, me pérjashtim té rasteve té kufizuara me ligj, brenda afatit ligjor té arsyeshém té pércaktuar
nga Késhillat né kérkesén e tyre. 4. Né ¢do rast, kandidati nuk pranohet né Shkollén e Magjistraturés kur: a)
raporti i Inspektoratit té Larté t& Deklarimit dhe té Kontrollit t& Pasurive dhe Konfliktit t& Interesave tregon gé
burimet financiare té kandidatit nuk justifikojné pasurité e tij dhe nuk ka deklaruar pasuri ose asete ose ka
dhéné njé deklaraté té rreme ose jo té sakté té aseteve; b) raportet e Byrosé Kombétare té Hetimit ose Shérbimit
Informativ Shtetéror tregojné se kandidati ka lidhje me krimin e organizuar, sipas pércaktimeve té béra né
ligjin "Pér organizimin dhe funksionimin e institucioneve pér té luftuar korrupsionin dhe krimin e organizuar";
c) ka ndonjé shkak tjetér pérjashtues té njohur, té parashikuar sipas ligjit. 5. Deri né datén 5 shtator té ¢do viti,
Késhillat vendosin pranueshmériné e kandidatéve, bazuar né informacionin gé kané marré pér rezultatet e
verifikimit t€ pasurisé dhe figurés sé tyre. 6. Kandidatét kané té drejté té njihen me dosjen dhe té ankohen né
gjykatén kompetente ndaj vendimit té Késhillave, brenda 5 ditéve. Gjykata kompetente vendos pér ankimin,
brenda dy javéve nga paragitja e tij. 7. Pas pérfundimit té verifikimit t& pasurisé dhe figurés, Késhillat miratojné
dhe publikojné né fund té muajit shtator t& ¢do viti, listén pérfundimtare té& kandidatéve magjistraté, qé
pranohen né Shkollén e Magjistraturés, né formimin fillestar trevjecar, né pérputhje me numrin e kandidatéve
té pércaktuar sipas nenit 29 dhe duke respektuar me pérpikéri renditjen e kandidatéve né listén e parashikuar
né pikén 2, té nenit 31, té kétij ligji.



ekzistencén e c¢do shkaku pérjashtues (té parashikuar nga ligji) nga kandidimi pér né
formimin fillestar né Shkollén e Magjistraturés. Pérveg késaj, u mbajt né konsideraté detyrimi
I Késhillit pér verifikimin e kritereve té zgjedhshmérisé, té cilat jané njéherazi edhe kriteret
e pranimit né formimin fillestar né Shkollén e Magjistraturés, pra ato sipas nenit 28 té Ligjit
té Statusit, éshté njé detyrim konstant i Késhillit gofté né momentin e emérimit té té
diplomuarve pér magjistrat (profili gjyqtar) né Shkollén e Magjistraturés, ashtu edhe gjaté
karrierés sé tyre si magjistrat (gjyqtar), referuar pér kété né nenet 35, 64 dhe 66 té Ligjit té
Statusit.

12. Konkretisht, pér kandidaten u verifikua:

a) pasja nga ajo e zotésisé sé ploté pér té vepruar, ku pér kété nuk u gjet ndonjé e dhéné
pér hegjen apo kufizimin e saj me vendim gjyqésor té formés sé preré;

b) pasja e shtetésisé shqiptare, ku pér kété, né rastin e aplikimit pérpara Shkollés sé
Magjistraturés, éshté depozituar dokumenti Karté identiteti, léshuar nga Ministria e
Brendshme mé daté 22.05.2009, ku pasqyrohet pérberési i gjendjes civile “shtetésia”, qé
né kété rast pasqyrohet “shqiptare”, ndérkohé qé gjaté verifikimit nuk u gjet ndonjé e
dhéné pér hegjen e shtetésisé shqiptare pér kété kandidate. Gjithashtu, nga verifikimi i
béré, mé daté 04.09.2020, né regjistrin kombétar elektronik té gjendjes civile té
administruar nga Ministria e Brendshme (Drejtoria e Pérgjithshme e Gjendjes Civile),
sipas certifikatés personale elektronike té printuar né letér nga népunési i ngarkuar i
Késhillit, konstatohet se kandidatja vijon té keté shtetésiné shqiptare;

c) gjendja gjyqgésore, ku pér kété, né rastin e aplikimit pérpara Shkollés sé Magjistraturés,
kjo e fundit ka kryer verifikim né regjistrin elektronik gjygésor té administruar nga
Ministria e Drejtésisé (Drejtoria e Pérgjithshme e Burgjeve) duke printuar né letér
Certifikaté Elektronike daté 24.02.2020, ndérkohé gé gjaté verifikimit, né kuadér té
verifikimit té figurés sé kandidates, u administruan Shkresa nr. 7733/1 prot., daté
30.07.2020, e Drejtorisé sé Pérgjithshme té Burgjeve (Sektori i Gjendjes Gjygésore).
Sipas kétyre dokumenteve, kandidatja nuk ka shénime né sistem;

¢) disiplina né puné, ku pér kété, né rastin e aplikimit pérpara Shkollés sé Magjistraturés
ka depozituar Librezé pune, ndérkohé gé gjaté verifikimit u administrua Shkresa nr. 611/1
prot. daté 05.08.2020, e Fakultetit té Drejtésisé Tirané dhe shkresa e datés 03.08.2020 e
Shoqgérisé SARA-EI sh.p.k. Sipas kétyre dokumenteve kandidatja nuk éshté e larguar nga
puna pér shkage disiplinore apo ai nuk ka masé disiplinore né fuqi;

d) genia bashképunétor, informator, ose agjent i shérbimeve sekrete, ku pér kété, né rastin
e aplikimit pérpara Shkollés sé Magjistraturés, kandidatja ka depozituar njé deklaraté daté
27.02.2020 né té cilén deklaron se nuk ka gené bashképunétor, informator, ose agjent i



shérbimeve sekrete, ndérkohé gé gjaté verifikimit nuk u gjet ndonjé e dhéné pér genien e
kandidates bashképunétor, informator, ose agjent i shérbimeve sekrete.

13. Pér kriteret e tjera té pranimit né formimin fillestar né Shkollén e Magjistraturés u
konsiderua vlerésimi i béré nga kjo e fundit dhe konkretisht pér:

a) pasjen e kriterit arsimor, ku pér kété, né rastin e aplikimit pérpara Shkollés sé
Magjistraturés, jané depozituar dokumentet :

- “Diplomé e Integruar e Nivelit t&€ Dyté né Drejtési” me nr. 003024, daté 20.07.2010,
I&shuar nga Universiteti i Tiranés, Fakulteti i Drejtésisé shogéruar me certifikaté notash
daté 20.07.2010;

- “Diplomé Doktorate” me nr. 1461 daté 08.02.2017 1€shuar nga Universiteti i Tiranés;

b) pasjen e pérvojés profesionale, ku pér kété, né rastin e aplikimit pérpara Shkollés sé
Magjistraturés éshté depozituar dokumenti “Librezé Puné”, sipas té cilit kandidatja ka
pérvojé profesionale aktive me kohé té ploté né pozicionet juriste prané Shogérisé SARA-
El sh.p.k dhe pedagog/lektor prané Fakultetit té Drejtésisé Tirané.

€) mos anétarésiné né parti politike né kohén e kandidimit, ku pér kété, né rastin e
aplikimit pérpara Shkollés sé Magjistraturés, kandidatja ka depozituar njé deklaraté daté
27.02.2020 né té cilén deklaron se nuk éshté anétar i ndonjé partie politike;

¢) mosgenien anétar, bashképunétor ose i favorizuar nga Sigurimi i Shtetit pérpara vitit
1990, ku pér kété, né rastin e aplikimit pérpara Shkollés sé Magjistraturés, kandidatja ka
depozituar njé deklaraté daté 27.02.2020 né té cilén deklaron se nuk ka gené anétar,
bashképunétor ose i favorizuar nga Sigurimi i Shtetit pérpara vitit 1990, pérvec se
referuar moshés sé saj (e datélindjes 21.02.1987), ajo nuk mund té keté gené e tillé.

B. Pér Kkriterin e pasurisé

14. Pér kandidaten {...} u verifikua kriteri i pasurisé, pércaktuar né pikén 1, té nenit 32, té
Ligjit té Statusit.

15. Konkretisht, pér verifikimin e kriterit té pasurisé pér kandidaten {...}, u kérkua raportim
nga ILDKPKI-ja, e cila ka dérguar né Késhillin e Larté Gjyqgésor Raportin nr. 259/25 prot.,
daté 25.09.2020.

15.1 Sipas kétij Raporti ILDKPKI-sg, kandidatja {...} ka plotésuar dhe depozituar né afatin
e caktuar nga Késhilli i Larté Gjygésor formularin e deklaratés sé pasurisé, si dhe autorizimet
e kérkuara pér verifikimin e pasurisé.



15.2 Po ashtu, sipas kétij Raporti té ILDKPKI-sé, nga kjo e fundit éshté kryer kontrolli i ploté
pér pasurité, asetet dhe interesat e deklaruara nga kandidatja {...}, duke konkluduar se pér
kandidaten:

a) deklarimi éshté i sakté né pérputhje me ligjin;

b) ka burime financiare té ligjshme pér té justifikuar pasuring;
¢) nuk ka kryer fshehje té pasurisé;

d) nuk ka kryer deklarim té rremé;

e) subjekti nuk gjendet né situatén e konfliktit té interesave.

15.3 Kaéshilli, bazuar né konstatimet e cituara né raportin e mésipérm, ka vlerésuar té
nevojshme t’i kérkojé ILDKPKI-sé hartimin e njé raporti shtesé né lidhje me vértetésing,
saktésiné dhe pérputhueshmériné e té dhénave té deklaratés sé pasurisé dhe interesave private
té subjektit/té kandidates znj.{...}, dorézuar prané tyre, me daté 29.07.2019, me deklarimet
periodike vjetore té subjektit, pra kandidates znj.{...} si person i lidhur me z. Gramoz{...}.

15.3.1 Né pérgjigje té kérkesés sé Késhillit, ILDKPKI-ja ka dérguar né Késhillin e Larté
Gjygésor Raportin shtesé nr. 2520/24 daté 18.11.2020 duke konkluduar se :

“Né pérmbledhje sa mé sipér, rezulton se pérputhet deklarimi i béré nga kandidatja {...} né
deklaratén e kandidates, dorézuar mé daté 03.08.2020, me deklarimet e béra prej saj, si
person i lidhur me subjektin Gramoz/...}, né deklaratat e interesave private Periodike
Vjetore dhe Deklaratén e Pasurisé Vetting. Si burime financiare pér krijimin e aseteve té
deklaruara, rezulton se jané pérdorur té ardhurat e kandidates dhe bashkéshortit té saj, si
dhe kredia bankare né Union Bank. Né asnjé nga deklaratat e interesave private ndér vite
dhe até vetting, nuk rezulton ge kandidatja {...} té keté pérdorur burime financiare té
prindérve té saj apo personave té tjeré.”

15.4 Né vijim té procedurés sé verifikimit, pas kérkesés sé paragitur nga Késhilli, kandidatja
ka dhéné sgarime shtesé lidhur me konstatimet pérkatése referuar burimit té krijimit té
pasurisé apartament banimi.

15.5 Né& vijim, Késhilli ka vendosur t’i komunikojé kandidates gjetje né procedurén e
verifikimit, lidhur me té& provuarit e burimit té krijimit té pasurisé apartament banimi,
regjistruar né emér té saj dhe té ish bashkéshortit té saj.

16. Pér verifikimin e Kkriterit té pasurisé pér kandidaten {...} u kérkua informacion Drejtoria
e Pérgjithshme e Tatimeve dhe Drejtoria e Pérgjithshme e Doganave.

16.1 Nga Drejtoria e Pérgjithshme e Tatimeve informacioni u dérgua me Shkresén nr.
15042/9 prot., daté 07.08.2020, ku pér kandidaten {...} nuk jepen té dhéna pér aktivitete
tregtare.



16.2 Nga Drejtoria e Pérgjithshme e Doganave informacioni u dérgua me Shkresén nr.
14353/1 prot., daté 10.08.2020, ku pér kandidaten {...} nuk jepet ndonjé e dhéné me karakter
pasuror.

17. Té dhénat e dérguara pérmes informacioneve respektive nga Drejtoria e Pérgjithshme e
Tatimeve dhe Drejtoria e Pérgjithshme e Doganave u ballafaquan me té dhénat sipas Raportit
té ILDKPKI-sg, duke u vlerésuar se nuk kishte vend pér t’iu kérkuar ILDKPKI-sé bérja e njé
kontrolli shtesé.

18. Nga verifikimi i kriterit té pasurisé pér kandidaten {...} jané grumbulluar té dhéna té
mjaftueshme mbi té cilat mund té konkludohet pér ekzistencén e shkageve té kualifikimit ose
skualifikimit té saj.

19. Lidhur me gjetjet e konstatuara, qé lidhen me té provuarit e burimit té ligjshém té té
ardhurave gé kané shérbyer pér blerjen e apartamentit né emér té saj dhe té ish bashkéshortit,
Késhilli vlerésoi dhe analizoi pérmbajtjen dhe analizén ligjore dhe ekonomike té Aktit té
Pérfundimit té Kontrollit té Ploté té Deklaratés sé Pasurisé dhe Interesave Private té
Kandidatit pér Institucionet e Sistemit té Drejtésisé, e kandidates {...}, hartuar nga
Inspektoriati i Larté i Deklarimit dhe Kontrollit té Pasurive dhe Konfliktit té Interesave, si
organi kompetent ligjor pér kontrollin e deklarimit dhe legjitimitetit té burimeve njerézore té
pasurive té deklaruara dhe konfliktit té interesave nga subjektet gé pércakton Ligji nr. 9049,
daté 10.04.2003 “Pér deklarimin dhe kontrollin e pasurive té detyrimeve financiare té té
zgjedhurve dhe té disa népunésve publiké” | ndryshuar, sipas té cilit rezulton se deklarimi
éshté i sakté né pérputhje me ligjin; ka burime financiare té ligjshme pér té justifikuar
pasuring; nuk ka kryer fshehje té pasurisé; nuk ka kryer deklarim té rremé; kandidati nuk
gjendet né situatén e konfliktit té interesave. Nga verifikimi i kryer nga Ky institucion, né
pérmbushje té detyrave dhe pérgjegjésive té tij funksionale, né respektim té kérkesave qé
pércakton ligji né fuqi pér realizimin e kétij verifikimi, nga té dhénat dhe dokumentacioni i
mbledhur nga ky institucion, ka rezultuar se deklarimi i kandidates éshté i sakté dhe se
provohet burimi i ligjshém té pasurive té deklaruara prej saj.

20. Po né analizé té kétij Akti Kontrolli, Késhilli vleréson se pér sa kohé, té ardhurat pér
blerjen e apartamentit, né pjesén mé té madhe té tyre, pérvec pjesés sé financimit me ané té
kredisé bankare, lidhen me kohén e pérpara lidhjes sé martesés sé kandidates me ish
bashkéshortin, pra pérpara kohés sé ekzistencés sé bashkésisé ligjore, kandidatja nuk mund
té ngarkohet me detyrimin pér té provuar burimin e krijimit té kétyre té ardhurave. Késhilli
vleréson se kandidatja nuk mund té mbartet me detyrimin pér té provuar ligjshmériné e
burimit té ¢do té ardhure té krijuar dhe té deklaruar nga ish bashkéshorti, para lidhjes sé
martesés, ku pérfshihen edhe pjesa mé e madhe e té ardhurave nga emigracioni 20 vjegar i
ish bashkéshortit, deklaruar si njé prej burimeve té blerjes sé apartamentit né vitin 2014.
Theksojmé se si njé nga burimet pér blerjen e apartamentit, jané deklaruar né Deklaratén e



dorézuar né ILDKPKI, té ardhurat nga emigracioni 20 vjecar i ish bashkéshortit, qé né pjesén
mé té madhe té krijimit té kétyre lidhen me kohén para martese.

21. Gjaté procedurés sé verifiikimit, ka rezultuar gjithashtu se kandidatja nuk éshté aktualisht
bashképronare né pasuriné apartament banimi e né kéto kushte Késhilli vleréson se ky fakt,
kjo situaté e re ligjore si dhe né térési ndryshimi i té dhénave qé lidhen me verifikimin e disa
prej kritereve ligjore, gjaté procedurés sé verifikimit, pér sa kohé ky verifikim nuk ka
pérfunduar dhe nuk éshté pérmbyllur me njé vendim final té¢ Késhillit, mund té afektojé
vendimmarrjen e Késhillit. Késhtu humbja e shtetésisé shqiptare apo e zotésisé pér té vepruar
gjaté procedurés sé verifikimit, dénimi me njé vendim penal té formés sé preré, konstatimi i
njé sjellje té papérshtatshme etike dhe morale, e identifikuar si e tillé gjaté procedurés sé
verifikimit, jané situata té tilla, té cilat nuk mund té mos vlerésohen dhe konsiderohen nga
Késhilli, pér sa kohé ato ndikojné vendimmarrjen eventuale t& Keéshillit e pér sa kohé
procedura e verifikimit nuk ka pérfunduar me njé vendim pérfundimtar té Késhillit.

22. Né rastin konkret, Késhilli nuk mund té mos vlerésojé faktin qé tashmé kandidatja nuk
éshté bashképronare né pasuriné apartament té deklaruar prej saj, as pérdoruese e saj, situaté
e cila, nése né njé rast tjetér, do té kishte ndodhur pérpara momentit té kandidimit, nuk do té
Kishte gené pjesé e diskutimit né vendimmarrjen e Késhillit.

23. Késhilli, né vlerésimin e tij térésor rreth situatés faktike dhe ligjore gé lidhet me
verifikimin e kushteve dhe kritereve té kandidates {...}, duke konsideruar faktin qé analiza
ligjore dhe ekonomike e kryer nga ILDKPKI-ja nuk ka konstatuar probleme lidhur me
verifikimin e pasurisé sé kandidates; duke konsideruar faktin qé pérvec¢ shumés sé kredisg,
pjesa mé e madhe e té ardhurave gé kané shérbyer pér blerjen e apartamentit, rezultojné té
ardhura té krijuara nga personi i lidhur, ish bashkéshorti, para lidhjes sé martesés, pra para
datés 25.11.2011, periudhé pér té cilén ish bashkéshorti nuk ka pasur detyrimin pér té provuar
ligjshmériné e burimit té krijimit té tyre; duke konsideruar faktin gé gjaté verifikimit nuk jané
evidentuar té dhéna apo indicie pér pérfshirje té kandidates né ndonjé veprimtari apo aktivitet
té paligjshém gé eventualisht mund té ndikonte né verifikimin e kriterit té pasurisé; duke
konsideruar gjithashtu gé gjaté verifikimit u evidentuan rrethana gé afektojné analizén e njé
prej kritereve kritereve ligjore gé vlerésohen nga Késhilli; bazuar né ¢muarjen e tij dhe né
rezultatin térésor té hetimit administrativ, konkludon se kandidatja kalon testin e verifikimit
té pasurise.

C. Pér kriterin e figurés

24. Pér kandidaten {...} u verifikua kriteri i figurés, pércaktuar né pikén 1, té nenit 32, té
Ligjit té Statusit.

25. Konkretisht, pér verifikimin e kriterit té figurés pér kandidaten {...}, u kérkua raportim
nga institucionet ligjzbatuese té pércaktuara né pikén 2, té nenit 32, té Ligjit té Statusit.



26. Nga informacioni i ardhur nga Byroja Kombétare e Hetimit me shkresén nr. 396/1 prot.
daté 28.09.2021, ka rezultuar se pér kandidaten {...} nuk ka informacion.

27. Nga raportimet e shérbimeve shtetérore informative nuk u identifikua dhe verifikua
ndonjé e dhéné pér lidhje ose kontakte té papérshtatshme té kandidates {...} me persona té
pérfshiré né krimin e organizuar apo pér pérfshirjen e saj né veprimtari qé cénojné siguriné
kombétare apo aktivite té kundérligjshme.

28. Po ashtu, pér verifikimin e kriterit té figurés pér kandidaten {...}, asaj iu kérkua dhe
plotésoi e depozitoi rregullisht prané Késhillit té¢ Larté Gjyqgésor, mé daté 22.07.2020,
formularin e vetédeklarimit sipas kérkesave té Ligjit nr.138/2015, “Pér garantimin e
integritetit t€ personave qé zgjidhen, emérohen ose ushtrojné funksione publike”, si dhe
autorizimin pér Késhillin qé, né zbatim té pikés 2 té nenit 32 té Ligjit pér Statusin, té kryejé
verifikimin né organet kompetente sipas ligjit, té té dhénave té saj né lidhje me figurén dhe
integritetin.

29. Né kuadér t€ zbatimit t&€ Ligjit nr. 138/2015 “Pér garantimin e integritetit t€ personave qé
zgjidhen, emérohen ose ushtrojné funksione publike”, mbi kérkésén e Késhillit t& Larté
Gjyqgésor, Prokuroria e Pérgjithshme ka kryer verifikimin pérkatés né té gjitha prokurorité gé
ushtrojné veprimtari né Republikén e Shqipérisé, duke pércjellé né Késhill, me Shkresén nr.
1166/36 prot., daté 28.09.2020, protokolluar me aktin nr. 3647/39, daté 29.09.2020,
pérgjigjet zyrtare té 29 (njézetenénté) prokurorive prané gjykatave té shkallés sé paré, apelit
si dhe pérgjigjen e Prokurorisé sé Posacme kundér Korrupsionit dhe Krimit té Organizuar.
Referuar pérmbajtjes sé kétyre pérgjigjeve rezulton se pér kandidaten {...}, nuk éshté
regjistruar kallzim/referim/procedim penal, nuk ka gené ose éshté né hetim, nuk éshté caktuar
ndonjé masé sigurimi, nuk éshté dénuar me vendim jopérfundimtar apo té formés sé preré
pér kryerjen e ndonjé vepre penale.

30. Po né€ kuadér t€ zbatimit té Ligjit nr. 138/2015 “Pér garantimin e integritetit té personave
g€ zgjidhen, emérohen ose ushtrojné funksione publike”, mbi kérkesé t€ Késhillit t& Larté
Gjyqgésor, Drejtoria e Pérgjithshme e Shérbimit té€ Gjendjes Civile, me Shkresén nr. 5543/1
prot., daté 01.10.2020, protokolluar né Késhill me aktin nr. 3631/2 daté 09.10.2020, ka
dérguar té dhénat pér pérbérésit e gjendjes civile edhe pér kandidaten {...}, pas verifikimeve
té béra né Regjistrin Kombétar t€ Gjendjes Civile té vitit 2010 dhe né zyrat pérkatése té
gjendjes civile.

31. Bazuar né informacionin e dérguar nga Drejtoria e Pérgjithshme e Burgjeve (Sektori i
Gjendjes Gjyqgésore) dhe Drejtoria e Pérgjithshme e Shérbimit té Gjendjes Civile, népunési
pérgjegjés i strukturés sé posagme prané Késhillit té Larté Gjyqésor, pasi kreu verifikimet e
rastit, nuk konstatoi mangési né té dhénat e deklaruara nga kandidatja {...} né formularin e
vetédeklarimit sipas kérkesave t&€ Ligjit nr. 138/2015, “Pér garantimin e integritetit t&

10



personave q¢ zgjidhen, emérohen ose ushtrojné funksione publike”, duke konkluduar se
kandidatja : ““- ka dorézuar formularin e vetédeklarimit mé daté 22.7.2020;

- formulari i vetdeklarimit éshté béré publik, né fagen zyrtare té web; - né formularin e
vetédeklarimit, nuk ka té deklaruar té dhéna gé pérfshihen brenda sferés sé ndalimeve té
parashikuara nga ligji; - nga pérgjigjet e ardhura nga zyra e gjendjes gjyqésore dhe zyra e
gjendjes civile, nuk ka rezultuar ndryshime té té dhénave té gjendjes civile apo gjendjes
gjygésore, nga ato té deklaruara; - deri mé sot nuk kemi pasur indicie apo té dhéna kryesisht,
pér té kérkuar verifikim té thelluar nga Prokuroria e Pérgjithshme”. PEr pasojé, u vlerésua
gé nuk kishte vend pér verifikim shtesé nga Prokuroria e Pérgjithshme.

32. Nga verifikimi i kriterit té figurés pér kandidaten {...} jané grumbulluar té dhéna té
mjaftueshme mbi té cilat mund té konkludohet pér ekzistencén e shkageve té kualifikimit ose
skualifikimit té saj. Konkretisht, t& dhéna né lidhje me:

a) plotésimin, depozitimin ose jo nga kandidatja, té formularit té vetédeklarimit sipas
kérkesave té Ligjit nr. 138/2015;

b) plotésimin, depozitimin ose jo nga kandidatja, té nénshkruara, té€ autorizimit pér
Késhillin e Larté Gjygésor gé&, né zbatim té pikés 2 té nenit 32 té Ligjit pér Statusin,
té kryejé verifikimin né organet kompetente sipas ligjit, pér té dhénat qé lidhen me
figurén dhe integritetin e saj;

c) ekzistencén ose jo té lidhjeve ose kontakte té papérshtatshme té kandidates me
persona té pérfshiré né krimin e organizuar;

¢) genien ose jo té kandidates, anétare, bashképunétore ose e favorizuar nga Sigurimi i
Shtetit pérpara datés 2 korrik 1991, né kuptimin e Ligjit nr. 45/2015 “Pér té drejtén e
informimit pér dokumentet e ish-Sigurimit té Shtetit t¢ Republikés Popullore
Socialiste t€ Shqipéris€”;

d) genien ose jo té kandidates, bashképunétore, informatore ose agjente e shérbimeve té
inteligjencés.

dh) ekzistencén ose jo té ndonjé té dnhéné tjetér né lidhje me figurén dhe integritetin e saj
mbi té cilén té ngrihen dyshime pér pranueshmériné e saj pér né formimin fillestar
pér magjistrat né Shkollén e Magjistraturés.

111. KONKLUZIONE

33. Referuar pércaktimeve té Vendimit 75/2019, nga shqyrtimi i dokumentacionit té
administruar gjaté procedurés sé verifikimit té kritereve ligjore té kandidimit pér kandidaten
znj. {...}, Késhilli i Larté Gjyqgésor vleréson procedura e verifikimit e ndjekur né kété rast
éshté e ploté dhe né pérputhje me ligjin.

34. Bazuar né sa mé lart éshté parashtruar mbi rezultatet e verifikimit té kritereve ligjore té
kandidimit pér kandidaten znj. {...}, Késhilli i Larté Gjyqgésor vleréson se kandidatja
pérmbush kéto kritere, ndérsa nuk ekziston ndonjé shkak pér skualifikimin e saj. Nisur nga

kjo, Késhilli gmon se éshté vendi pér kualifikimin e kandidates pér né formimin fillestar pér
magjistrat, profili gjyqgtar, né Shkollén e Magjistraturés, pér vitin akademik 2020-2021.

PER KETO ARSYE:

Mbéshtetur n€ nenin 32, pika 5, t€ Ligjit nr. 96/2016 “Pér statusin e gjyqtaréve dhe
prokuroréve né Republikén e Shqipéris€”, i ndryshuar, né nenin 61, pika 1, né nenin 86,
shkronja “€” dhe né nenin 97, pika 1, shkronja “a”, t€ Ligjit nr. 115/2016 “Pér organet e
geverisjes sé sistemit t€ drejt€sis€”, 1 ndryshuar, si dhe Kreun VI, Seksioni C, pika 12,
shkronja “a”, t& Vendimit t€ Késhillit té¢ Larté Gjygésor nr. 75, daté 23.05.2019 “Pér
procedurén e verifikimit té kushteve dhe kritereve ligjore pér rekrutimin e kandidatéve pér
gjyqtaré, pér zhvillimin e karrierés sé gjyqtaréve dhe pér emérimin e gjyqtaréve té Gjykatés
sé Larté”, Késhilli i Larté Gjyqésor,

VENDOSI:

1. Kualifikimin e kandidates znj. {...}, pér né formimin fillestar né Shkollén e
Magjistraturés, pér magjistrat, profili gjyqgtar, né vitin akademik 2020-2021.

2. Njé kopje e arsyetuar e vendimit i njoftohet kandidates znj. {...} sipas kérkesave té nenit
98 té Ligjit nr. 115/2016 “Pér organet e geverisjes s¢ sistemit té drejtésisé”, i ndryshuar,
si dhe béhet publik né fagen zyrtare té internetit té¢ Késhillit té¢ Larté Gjyqésor, pasi té
redaktohet pér sigurimin e anonimatit té subjekteve.

Ky vendim hyn né fugi né datén e publikimit né fagen zyrtare té internetit t&¢ Késhillit té
Larté Gjygeésor.

PER KESHILLIN E LARTE GJYQESOR

